
ՀՀ ԲԱՐՁՐԱԳՈՒՅՆ ԿՐԹՈՒԹՅԱՆ ՈՐԱԿԱՎՈՐՈՒՄՆԵՐԻ «ԿՐԹՈՒԹՅՈՒՆ» ՈԼՈՐՏԱՅԻՆ ՇՐՋԱՆԱԿԻ ՄԱԿԱՐԴԱԿՆԵՐԻ 

(ՈՐԱԿԱՎՈՐՈՒՄՆԵՐԻ) ՆԿԱՐԱԳՐԻՉՆԵՐԸ 

ԿՐԹԱԿԱՆ ՄԱԿԱՐԴԱԿ 

(ՈՐԱԿԱՎՈՐՈՒՄ) 
1-ԻՆ (ԲԱԿԱԼԱՎՐ) 2-ՐԴ (ՄԱԳԻՍՏՐՈՍ) 

Որակավորման ընդհանուր  

նկարագիրը (բնորոշումը) 

 Կրթության բակալավրի աստիճան է շնորհվում 

անձանց, ովքեր ունեն հիմնարար, համակողմանի և 

համակարգված գիտելիք և կարողություններ կրթության 

տարբեր ոլորտներում մասնագիտական 

գործունեություն ծավալելու և/կամ ուսումը 

շարունակելու համար։ 

 Կրթության մագիստրոսի աստիճան է շնորհվում անձանց, 

ովքեր ունեն խորը և մասնագիտացված գիտելիք և 

կարողություններ կրթության ոլորտում մասնագիտական 

գործունեություն և հետազոտություն իրականացնելու և/կամ 

ուսումը շարունակելու համար։ 

1. Գիտելիք և իմացություն 

 

 

 

 

 Հասկանում է տվյալ մասնագիտական ոլորտի 

հիմնական հասկացությունները, մեթոդները, ոլորտին 

առնչվող հայեցակարգերն ու տեսությունները, իր 

մասնագիտական գործունեությունն իրականացնում է  

կրթության որակի չափորոշիչներին համապատասխան: 

 Հասկանում է սովորողների մանկավարժա-

հոգեբանական զարգացման օրինաչափությունները և 

անձի զարգացումն ապահովող պայմանները: 

 Պատկերացնում է կրթության ոլորտի զարգացման 

ընդհանուր միտումները: 

 

 

 

 

 Դրսևորում է մասնագիտության և հարակից ոլորտների խորը 

գիտելիք և իմացություն: 

 Ներկայացնում է ժամանակակից կրթական համակարգերի 

կազմակերպման մեթոդաբանությունը, իրավական հենքը, 

մարտահրավերները, կրթության որակի կառավարման 

առանցքային դրույթները:  

 Հասկանում է կրթության սուբյեկտների պահանջմունքները և 

զարգացումը, կրթական միջավայրի հետ փոխներգործության 

բնույթը և բացահայտում է ինքնազարգացման պայմանները: 

 Քննարկում է կրթության և առնչվող գիտակարգերի 

առաջանցիկ ձեռքբերումները կրթության համակարգի 

զարգացման ազգային, եվրոպական և միջազգային 

համատեքստերում: 

2. Գիտելիքի և 

իմացության կիրառում 

 Կարող է իրականացնել սեփական մասնագիտական 

գործունեությունը՝ սահմանված նպատակներին և 

խնդիրներին համահունչ: 

 Կարող է կիրառել ոլորտի հիմնարար սկզբունքները և  

մեթոդները մասնագիտական առաջադրանքների 

լուծման համար: 

 Կարող է կիրառել կրթության որակի ապահովման 

չափանիշներն ու չափորոշիչները: 

 Կարող է կազմակերպել կրթական միջավայրը և 

ուսումնառության գործընթացն ըստ հետազոտության 

արդյունքների: 

 Կարող է նոր և անծանոթ իրադրություններում կիրառել ոլորտի 

հայեցակարգային և մեթոդաբանական սկզբունքները 

տեսական ու գործնական խնդիրների լուծման համար: 

 Կարող է կիրառել կրթության որակի կառավարման 

գործիքները մասնագիտական գործունեությունն արդյունավետ 

իրականացնելու նպատակով: 

3. Հաղորդակցման, ՏՀՏ և 

տվյալների հետ 

աշխատելու 

կարողություններ 

 Կարող է կիրառել ՏՀՏ տեխնոլոգիաները 

մասնագիտական գործունեությունն արդյունավետ 

պլանավորելու, իրականացնելու և գնահատելու համար:  

 Կարող է կիրառել ՏՀՏ-ները մասնագիտական ոլորտին 

առնչվող հետազոտություններում՝ փորձարարական 

տվյալները հավաքագրելու, մշակելու և մեկնաբանելու 

նպատակով: 

 Կարող է կիրառել ՏՀՏ տեխնոլոգիաները հետազոտությունների 

ընթացքում մասնագիտական ոլորտում նոր բարդ խնդիրներ 

լուծելու, հետազոտության արդյունքները շահակիցներին 

հասանելի դարձնելու համար: 

 Կարող է ինքնուրույնաբար վերլուծել, գնահատել 

մասնագիտական, գիտահետազոտական խնդիրներին առնչվող 

քանակական և որակական տվյալները հիմնավորված  

դատողություններ  և լուծումներ առաջադրելու  համար: 

4. Ընդհանրական 

իմացական 

կարողություններ 

(ներառյալ 

դատողություններ անելը) 

 Կարող է վերլուծել կրթական խնդիրները և լուծումների 

արդյունավետությունը՝ ելնելով սեփական 

գիտելիքներից ու փորձից:  

 Կարող է ուսուցման պայմաններն ու արդյունքները 

համադրել և համապատասխանեցնել կրթության որակի 

միջազգային չափանիշներին և չափորոշիչներին: 

 Կարող է առաջադրել նոր գաղափարներ մասնագիտական 

գործունեության ընթացքում անծանոթ իրադրություններում 

առաջացած խնդիրների լուծման համար: 

 Կարող է կիրառել կրթության որակի կառավարման 

գործընթացի միջոցները՝ կրթական արդյունքների 

շարունակական բարելավումն ապահովելու նպատակով: 

5. Ինքնուրույնություն և 

պատասխանատվություն 

(ներառյալ սովորելու 

կարողությունները) 

 Ունակ է որոշելու մասնագիտական գործունեության 

վերջնարդյունքները, համապատասխան նպատակները, 

խնդիրները, քայլերը և իրականացման մեթոդները:  

 Ունակ է որոշակի պայմաններում բացահայտելու 

սեփական կրթական պահանջմունքները և ինքնուրույն 

որոշում կայացնելու իր հետագա ուսումնառությունը 

շարունակելու նպատակով: 

 Կարող է պատասխանատվություն ստանձնել թիմում 

սեփական և թիմակիցների աշխատանքի 

կազմակերպման, համագործակցության և 

արդյունքների համար:   

 Ունակ  է իրականացնելու մասնագիտական 

գործունեություն՝ ղեկավարվելով ազգային և 

համամարդկային արժեքներով: 

 Որպես անհատ հետազոտող կամ հետազոտական թիմի 

անդամ ունակ է համակարգելու կրթության ոլորտի 

առաջանցիկ խնդիրների և գործընթացների հետազոտությունը 

նոր գիտական գիտելիքի ստեղծման նպատակով: 

 Ունակ է ինքնուրույն բացահայտելու իր կրթական 

պահանջմունքները գիտելիքի իմաստավորված կիրառությունը 

և ինքնազարգացումը խթանելու համար: 

 Ունակ է պատասխանատվություն ստանձնելու 

համագործակցային միջավայրի ստեղծման ու կառավարման և 

համատեղ գործունեության արդյունքների համար: 

 Ունակ է կիրառելու բազմազան ռազմավարություններ 

շարունակական մասնագիտական զարգացման նպատակով: 

Ուսումնառության ծավալը ECTS 

կրեդիտներով՝ 
180-240 60-120 

 


